
INCIDENT U TRAVNIKU: Policajac iz pištolja ubio psa koji je napao
dijete, oglasili se iz MUP-a SBK
Pas nije imao propisanu brnjicu i nije bio pod nadzorom vlasnika, objavilo je Ministarstvo unutrašnjih
poslova Srednjobosanskog kantona

Policijski službenici Policijske stanice Travnik su u utorak prilikom obilaska ulice Šehida, općina Travnik uočili da
je pas - belgijski ovčar napao malodobno dijete te su odmah pristupili spašavanju djeteta.

Pokušali su otjerati psa, koji ih je tom prilikom napao, te u namjeri da zaštiti sebe, ali i malodobno dijete, policijski
službenik je upotrijebio vatreno oružje prema psu.

''Dijete je odmah prevezeno u Dom zdravlja Travnik, odakle je hitno upućeno u Kantonalnu bolnicu Travnik gdje su
mu konstatirane tjelesne ozljede.

Važno je napomenuti da navedeni pas nije imao propisanu brnjicu i nije bio pod nadzorom vlasnika'', objavilo je
Ministarstvo unutrašnjih poslova Srednjobosanskog kantona (SBK).

U saradnji s nadležnim Kantonalnim tužiteljstvom protiv vlasnika psa poduzimaju se zakonom propisane mjere i
radnje u vezi s krivičnim djelima ''nesavjesno čuvanje pasa i drugih opasnih životinja'' i ''napad na ovlaštenu
službenu osobu''.

dužna obrisati sve komentare koji krše pravila. Kao čitalac također prihvatate mogućnost da među komentarima mogu biti pronađeni sadržaji koji mogu
biti u suprotnosti sa vašim vjerskim, moralnim i drugim načelima i uvjerenjima.

